
10, జులై 2024, బుధవారం భారత్ సమాచార్

‘భారతీయుడు 2’ పునరాగమనానికి కష్టాలు

భారత్ సమాచార్, సినీ టాక్స్ ;

లోకనాయకుడు కమల్ హాసన్ భారీ చిత్రాల దర్శకుడు

శంకర్ కాంబినేషన్ లో వస్తున్న కేజ్రీ ప్రాజెక్ట్ ‘భారతీయుడు

2’. వీరిద్దరి కాంబినేషన్ లో 1996లో వచ్చిన
‘భారతీయుడు’ చిత్రానికి సీక్వేల్ ఇది. అందులోనే

భారతీయుడి పునరాగమనం ఉంటుందని క్లై మాక్స్ లోనే
చెప్పాడు దర్శకుడు. ఈ శుక్రవారం జులై 12వ తేదీన

ప్రపంచ వ్యాప్తం గా భారీ ఎత్తు న చిత్రాన్ని విడుదల

చేయటానికి సన్నాహాలు చేస్తున్నారు నిర్మాతలు. కానీ

సినిమా విడుదలను నిలిపేయాలని అనూహ్యంగా రాజేంద్రన్
అనే వ్యక్తి  కోర్టు  మెట్లు  ఎక్కాడు. మర్మకళకు సంబంధించిన

సన్నివేశాలపై ఆయన అభ్యంతరం వ్యక్తం  చేస్తున్నారు.

దీంతో అనుకున్న సమయానికి సినిమా రిలీజ్ అవుతుందా

లేదా అన్నది కమల్ ఫ్యాన్స్‌ని ఉక్కిరిబిక్కిరి చేస్తోంది.
ఇందులో కమల్ హాసన్ డ్యుయెల్ రోల్ చేసి మెప్పించారు.

తండ్రి సేనాపతి పాత్రలో కమల్‌ నటన, హావభావాలు

ఆడియెన్స్‌ను విపరీతంగా ఆకట్టు కున్నాయి. భారతీయుడు-2

లోనూ కమల్ అంతకుమించి అనేలా రోల్ చేస్తున్నారు.

పాన్‌ ఇండియా స్థా యిలో తెరకెక్కింది. అయితే మొదటి

నుంచి ఈ సినిమాను వివాదాలు చుట్టు ముట్టాయి.

ముందుగా లైకా ప్రొడక్షన్స్ ఈ సినిమాను నిర్మించడానికి

ముందుకొచ్చింది. మొదట్లో  బాగానే ఉన్నా.. బడ్జెట్
విషయంలో నిర్మాతలు – డైరెక్ట ర్‌ శంకర్ మధ్య గొడవలు

జరిగాయి. దీంతో శంకర్ మీద కేసు పెట్టారు. చాలా కాలం

పాటు ఈ విషయం కోర్టు లో నలిగింది. కేసు నుంచి శంకర్
బయటపడ్డా క.. కమల్ ‘ విక్రమ్‌’ షూటింగ్ కారణంగా

‘భారతీయుడు 2’ ఆలస్యమైంది. 2020లో సెట్లో  ప్రమాదం

జరగడం, నలుగురు చనిపోవడం, కరోనా లాక్ డౌన్,

దర్శకనిర్మాతల మధ్య వివాదాలతో సినిమా షూటింగ్ చాలా

రోజులు నిలిచిపోయింది. ఎన్నో అంచనాల మధ్య
ప్రారంభమైన ఈ మూవీ వేర్వేరు కారణాలతో చిత్రీకరణ

ఆగిపోవడం ఫ్యాన్స్ డిసప్పాయింట్ చేసింది.

ఎన్నోసార్లు  వాయిదాపడిన తర్వాత ఫైనల్‌గా జులై 12న

విడుదలకు సిద్ధమయ్యింది భారతీయుడు-2. మూవీ రిలీజ్
డేట్ దగ్గర పడటంతో ఈ మధ్యే ప్రీ రిలీజ్ ఈవెంట్‌ను
గ్రాండ్‌గా నిర్వహించారు మేకర్స్. అయితే ఆల్‌ ఆఫ్‌ సడెన్‌గా
కోర్టు ను ఆశ్రయించారు రాజేంద్రన్‌. పార్ట్‌ 1లో మర్మకళకు

సంబంధించిన సీన్లలో కీలకంగా వ్యవహరించిన ఆయన..

పార్ట్‌-2కి వచ్చేసరికి మాత్రం రివర్స్ అయిపోయాడు.

ఎందుకంటే.. ఆయనకు సంబంధం లేకుండా మర్మకళకు

సంబంధించి అంశాలను వాడుకున్నారట. ఈ విషయంలో

అసంతృప్తి తో ఉన్న రాజేంద్రన్‌ కోర్టు ను ఆశ్రయించినట్టు
తెలుస్తోంది.



భారతీయుడు-1 లో స్వాతంత్ర్య నేపథ్యాన్ని చూపించారు.

బ్రిటిష్ వాళ్లకి వ్యతిరేకంగా చేసిన పోరాటాలకి

సంబంధించి.. రాజేంద్రన్ రచించిన మర్మకళ పుస్త కం

ఆధారంగా సీన్లను చిత్రీకరించారు. అలాగే

భారతీయుడు-2లో కూడా మర్మకళకు సంబందించిన

సీన్లను తీశారు. అయితే పార్ట్‌ -1 కి పార్ట్‌ -2కి బ్యాగ్రౌండ్‌
టోటల్ డిఫరెంట్‌. ఈ కారణంగా మర్మకళను ఈ తరానికి

చూపిస్తే  తప్పుడు సంకేతాలు వెళ్తా యన్నది రాజేంద్రన్
అభ్యంతరం. సినిమా షూటింగ్ సమయంలో ఇదే
విషయాన్ని మూవీ యూనిట్ దృష్టికి తీసుకెళ్లినా
పట్టిం చుకోలేదన్నారు ఆయన. అందుకే ఇప్పుడు సినిమాను

నిలిపివేయాలని కోర్టు ను ఆశ్రయించానంటున్నాడు.

రాజేంద్రన్ పిటిషన్ స్వీకరించిన మధురై కోర్ట్‌ కమల్
హాసన్‌, శంకర్‌, లైకా నిర్మాతలకి నోటీసులు పంపింది.

ఈనెల 11లోగా వివరణ ఇవ్వాలని ఆదేశించింది.

ఈనెల 12న విడుదల కావాల్సి ఉంది భారతీయుడు-2.

కానీ అంతకంటే ఒక రోజు ముందు వివరణ ఇవ్వాలని
మధురై కోర్టు  ఆదేశించింది. కోర్టు కి ఎలాంటి వివరాలు

అందజేస్తారు..? వాటితో కోర్టు  సంతృప్తి చెందుతుందా?

సినిమా రిలీజ్‌పై ఎలాంటి ఆదేశాలు ఇస్తుందనేది ఉత్కంఠగా

మారింది. సినిమా ఆరంభం నుంచి వివాదాలను దాటుకుని

వస్తున్న భారతీయుడు-2.. రిలీజ్‌ విషయంలోనూ చిక్కుల్లో
పడక తప్పలేదు. మరి భారతీయుడి పునరాగమనం జులై

12వ తేదీన ఉంటుందా? లేదా అనే విషయం

తెలియాలంటే మరి కొన్ని గంటలు ఎదురు చూడాల్సిందే.

మరికొన్ని సినీ సంగతులు…

బాలు-స్వప్నల ప్రత్యేక ప్రేమ గీతం

